
Sud Bosne i Hercegovine

Суд Босне и Хецеговине

Broj: S1 3 Iž 049750 24 Iž                                                                              Sarajevo, 01.11.2024. godine


Sud Bosne i Hercegovine u Sarajevu, u vijeću apelacionog odijeljenja sastavljenom od sudija Dinke Bešlagić-Čovrk kao predsjednice vijeća, Vesne Trifunović i Hilme Vučinića kao članova vijeća, odlučujući o žalbi Opštinskog odbora SDA- Stranke demokratske akcije Ilidža sa sjedištem na adresi Mala Aleja broj 40 koju zastupa sekretar Adnan Hodžić, izjavljenoj protiv zaključka Centralne izborne komisije Bosne i Hercegovine broj: 05-01-07-5-2562/24 od 27.10.2024.godine donesne po zahtjevu za ponovno brojanje glasačkih listića, na nejavnoj sjednici, održanoj dana, 01.11.2024. godine, donio je

R J E Š E N J E

Žalba se odbija.

O b r a z l o ž e n j e

Zaključkom Centralne izborne komisije Bosne i Hercegovine broj i datum navedeni u uvodu, odbijen je zahtjev Opštinskog odbora Ilidža SDA-Stranke demokratske akcije za ponovno brojanje glasačkih listića na 11 biračkih mjesta, kao podnesne od neovlaštenog lica.
Protiv ovog zaključka žalbu je blagovremeno podniio OO SDA Ilidža u kojoj je naveo da je zasnovan na pogrešno utvrđenom činjeničnom stanju. Ovo iz razloga jer je zahtjev za ponovno brojanjem glasačkih listića podnesen od ovlašenog lica, budući da sekretar OO SDA Ilidža, koji je zahtjev i podnio, ima deponovan potpis ovlaštenih predstvanika političke stranke kod CIKa od 31.07.2024. godine. Predlažu da se žalba uvaži, zaključak poništi i predemt vrati CIKu na ponovno odlučivanje.

U odgovoru na žalbu, Centralna izborna komisija Bosne i Hercegovine predložila je da Sud žalbu odbije kao neosnovanu jer odredbe člana 5.30 stav 4 tačka 1 Izbornog zakona BiH ovlašćuje predsjednika stranke da zahtjeva ponovno brojanje glasačkih listića.
Žalba nije osnovana.

Prema stanju u spisu proizilazi da je sekretar Opštinskog odbor SDA Ilidža, Centralnoj izbornoj komisiji Bosne i Hercegovine podnio zahtjev za ponovno brojanje glasačkih listića na 11 biračkih mjesta. Navedeni zahtjev odbačen je odlukom koja se žalbom pobija, kao izjavljen od neovlaštenog lica jer ne ispunjava uslov propisan članom 5.30 stav 4 tačka 1 Izbornog zakona BiH.
Odlučujući o ovlaštenju sekretara Opštinskog odbora Ilidža da u ime političke stranke podnese zahtjev za ponovno brojanje glasačkih listića Centralna izborna komisija BiH pravilno je primjenila materijalno pravo. Stoga žalba neosnovano pobija zaključak o odbacivanju zahtjeva.

Naime, odredba člana 5.30 stav 1 Izbornog zakona BiH (Sl. glasnik BiH br. 23/01-24/24) propisuje da zahtjev za ponovno brojanje glasačkih listića, između ostalih nabrojanih, može podnijeti ovjerena politička stranka. Ista odredba u stavu 4 pod tačkom 1 regulišući pismenu formu i sadržaja zahtjeva i propisuje da zahtjev potpisuje predsjednik političke stranke.
U konkrentno slučaju zahtjev nije potpisao predsjednik Stranke demokratrske akcije-SDA, pa je time Centralna izborna komisija BiH pravilno odlučila kada je zahtjev odbacila jer je izjavljen od neovlaštenog lica.
Ukazivanje žalbe da podnosilac zahtjeva ima deponovona potpis kod Cika kao ovlašteni predstavnik za podnošenje žalbe i prigovora, koji navod potvrđuje dostavljeni dokaz, bez uticaja je na drugačiju odluku. Ovo iz razloga jer je ovlaštenje dato primjenom člana 6.3 stav 1 Izbornog zakona koji propisuje da prigovor potpisuje predsjednik političke stranke ili ovlašteni predstavnik. Ovlaštenje, shodno citiranoj odredbi, odnosi se na podnošenje prigovora zbog povrede izbornog prava u svim izbornim fazama, ali ne i na podnošenje zahtjeva za ponovno brojanje glasačkih listića koje je zakonom regulisao na drugačiji način.

Drugačije zakonsko regulisanje prava na podnošenje zahtjeva za ponovno brojanje u odnosu na zaštitu drugih izbornih prava nije bilo na štetu žalitelja, budući da je Centralna izborna komisija navode iz zahtjeva, bez obzira što je izjavljen od neovlaštenog lica, prihvatila kao inicijativu za postupanje po službenoj dužnosti i izvršila provjere na koje je žalitelj ukazivao.

          Obzirom na navedeno, po ocjeni ovog vijeća, pobijana Odluka Centralne izborne komisije BiH je pravilna i zakonita, a žalba neosnovana, pa je istu, primjenom odredbe člana  81 stav 1 Zakona o upravnim sporovima Bosne i Hercegovine (Službeni glasnik BiH,  broj 19/02 -74/10), valjalo odbiti.

                                                                                      PREDSJEDNICA VIJEĆA

                                                                                                S U D I J A

                                                                                        Dinka Bešlagić-Čovrk
Sud Bosne i Hercegovine, Sarajevo, ul. Kraljice Jelene br. 88

